
Буряад арадай дайнай үеын дуунууд. / “Үбэр 

Байгалай хизаараар буряад соёл хүгжөөлгын түб” гүрэнэй 

соёлой эмхи – Ага тосхон : “Үбэр Байгалай хизаараар буряад 

соёл хүгжөөлгын түб” гүрэнэй соёлой эмхи, 2020. – 40 нюур. 

 

 

 

 
Агууехэ Эсэгын дайнай дүүрэһээр 75 жэлэй ойн баярта 

зорюулагдаһан тус хэблэл соо дайнай үеын буряад арадай 

дуунууд олониитын анхаралда дурадхагдана. 

УРИД ХЭЛЭГДЭХЭ ҮГЭ 

 

Буряад арадай дуунууд эртэ урда сагһаа, үзэг бэшэгэй 

бии болоогүй үеһөө эхилэн, хүгжэжэ ерэһэн түүхэтэй. 

Элинсэг хулинсагаймнай хэтын хэтэдэ сахижа ябаhан заншал 

мүнөө дэлхэйн олон арадуудай дунда өөрынгөө хүндэтэ hуури 

эзэлжэ, уянгатайхан аялгаараа баясуулха үндэр заяатай 

байhаниинь хэды hайшаалтайб даа. 

Арадай дуунууд гүнзэгы удхатай, боди сэдьхэл 

түрүүлхэ шэдитэй, тэдэнэй удхыень уудалан уншахада, 

арадаймнай түүхэ, үбгэ эсэгэнэрэймнай нангин захяанууд 

шэнгэhэн байдаг. Ажалай, найр нааданай, эхэ эсэгэ, инаг 

дуран, байгаали тухай гээд олон янзын дуунууд бии.  

Илангая гал дүлэтэ Эсэгын дайнай үеын дуунуудые 

сэдьхэлээ доһолгонгүй шагнахаар бэшэ. Агууехэ Эсэгын 

дайнай дүүрэһээр 75 жэлэй ойн баярай хэмжээндэ дайн 

тухай арадай дуунуудые абдараа уудалан гаргажа, 

уншагшадайнгаа анхаралда хубаалдаха зорилго табибабди. 

Эндэ Могойтын аймагай Урта нютагай С.Эрдынеевагай, 

Мухар-Шэбэрэй аймагай Хушуун-Үзүүрэй Л.Очировагай, 

Сэлэнгын аймагай Бургастай нютагай Т.Сандуевагай, 

Захааминай аймагай Үлэгшэн нютагай Д.Цыбиковагай, 

Улаан-Үдэ хотын Д.Аюшеевагай, Ц.Батоевагай 

суглуулбаринуудһаа бэшэжэ абтаһан дуунууд ороо.  

Буряад арадайнгаа дуунуудтай һонирхон 

танилсахыетнай уряалнабди. 

Сэсэг Норполова,  

Үбэр Байгалай хизаараар буряад соёл хүгжөөлгын түбэй 

захирал 

 

 

 



- 4 - 

 

 

 

 

 

 

 

 

 

 

              ДАЙНДА МОРДОЛГЫН ДУУНУУД 

АРБААДХАН БУХАЛЫ ТАРМАТАРНИ 

 

 

 

 

 

 

 

 

 

 

Арбаадхан бухалы тарматарни 

Араһаань аадарлаад сохижорхёо. 

Айдарлаад нэгэнтэй ябатарни, 

Армиин гурбан жэл татажархёо. 

 

Хорёодхон гаеын тарматарни 

Хойноһоонь аадарлаад сохижорхёо. 

Холшорлоод нэгэнтэй ябатарни, 

Хавалерын гурбан жэл татажархёо. 

АГЛАГ НОМИН ТҮРЭЛ НЮТАГҺАА 

Аглаг  номин  түрэл  нютагһаа 

Агта  мориндоо шэрүүлээд, 

Арбан долоотой  наһандаа 

Армиин  һургуулида мордоболди даа. 

 

Байгал  далайнгаа баруун хойгуур 

Бардамхан  поездоор  шэрүүлээд, 

Балшар  бага  наһандаа 

Баруун  фронт  мордоболди даа. 

ТҮМЭР ТЭРГЫН ТҮЕРӨӨНДЭ 

 

Түмэр тэргын түерөөндэ гээ 

Түбиие тойроод шэнги байна гээ. 

Түрэһэн нютагаа һанахадаа, 

Түрэлөө урилһан шэнги байна гээ. 

 

Галтай машинын түерөөн гээ 

Газар хүдэлһэн шэнги байна гээ. 

Гараһан нютагаа һанахадаа, 

Галаб эрьеһээ шэнги байна гээ. 

 

Аратай машинын түерөөн гээ 

Арайн хуйлаһан шэнги байна гээ. 

Анханай нютагаа һанахадаа, 

Аёолой зайлуулһан шэнги байна гээ. 

ВОРОШИЛОВ ТУХАЙ МАГТААЛ 

(Агаһаа гараһан арбан гурбан хүбүүд баруун  фронт ошожо 

ябахадаа, Москвагай Улаан талмай дээрэ Клим Ворошиловто 

зорюулһан магтаал дуулаад, хүүемэ ехэ альга ташалгаар 

үдэшүүлһэн байгаа) 

 

Хүлөө  сагаан  хүринөөрөө 

Хүндэлдүүлээ  Ворошилов. 

Хорёод  мянган сэрэгүүдээ 

Хамаандалаа  Ворошилов. 

 

Эй-эй-эй! Ха-ха-ха! 

Хамаандалаа Ворошилов. 

Эй-эй-эй! Ха-ха-ха! 

Хамаандалаа Ворошилов. 

 

Табагай сагаан хүринөөрөө 

Табилуулаа  Ворошилов. 

Табяад мянган сэрэгүүдээ 

Хамандалаа  Ворошилов. 

 

Эй-эй-эй! Ха-ха-ха! 

Хамаандалаа  Ворошилов. 

Эй-эй-эй! Ха-ха-ха! 

Хамаандалаа Ворошилов. 

 

 

Үбсүү  сагаан  хүринөөрөө 

Үдьхэлдүүлээ  Ворошилов. 

Үй  түмэн  сэрэгүүдээ 

Хамаандалаа  Ворошилов. 

 

Эй-эй-эй! Ха-ха-ха! 

Хамаандалаа  Ворошилов. 

Эй- эй-эй ха! Ха- ха-ха! 

Хамаандалаа  Ворошилов. 

БАЙСЫН ШУЛУУН ХҮНДЭ ЮМАА 

 

 

 

 

 

 

 

 

 

 

Байсын шулуун хүндэ юмаа, 

Хүндэш хадаа 

Байгал далайн  долгиндо 

Хүндэш  бэшээр  мухаряал даа. 

Баабайн  хүбүүн  эрхэ юмаа, 

Эрхэш  хадаа 

Баатар  ороноо  хамгаалхаа 

Эрхэш  бэшээр  мордоол даа. 

Хадын  шулуун хүндэ юмаа, 

Хүндэш хадаа 

Хара далайн долгиндо 

Хүндэш бэшээр мухаряал даа. 

Хүнэй хүбүүн эрхэ юмаа, 

Эрхэш хадаа 

Түрэл ороноо хамгаалхаа 

Эрхэш бэшээр мордоол даа. 

Эрьеын шулуун хүндэ юмаа, 

Хүндэш  хадаа 

Энэл  далайн  долгиндо 

Хүндэш бэшээр мухаряал  даа. 

Эжын хүбүүн эрхэ юмаа, 

Эрхэш хадаа 

Эхэ ороноо хамгаалхаа 

Эрхэ бэшээр мордоол даа. 

 

 

 

 

 

 

 

 

 

 

 

 

 



- 12 - 

 

 

 

 

 

 

 

 

   

       ДАЙНАЙ ҮЕЫН ДУУНУУД 

БАРУУН ХИЗААРАЙ ФРОНТ ДЭЭРЭ 

 

Баруунхан хизаарай фронт дээрэ 

Байлдаанай  аюулынь замханагүй. 

Бузархан Германияа  даражархёод, 

Баталаашам бусаһай даа, амар мэндэ. 

 

Западна хизаарай фронт дээрэ 

Залпын  дууниинь замханагүй, 

Зутархан  Германияа  даражархёод, 

Зандаханаа бусаһай даа, амар мэндэ. 

ХАРАТА ДАЙСАНАЙ 

ХҮСЭТЭЙШЬЕ ҺАА... 

 

Харата  дайсанай  хүсэтэйшье һаа, 

Хабатай  байха манай  хүбүүд, 

Харша  Гитлерэй  мэхэтэйшье һаа, 

Хамха  сохихол  манай  хүбүүд. 

 

Аюулһаа ороноо сүлөөлжэрхёод, 

Алуурша  фашистые  һүнөөжэрхёод, 

Абал  эжыдээ  бусахань ха. 

САҺАНИИНЬ  ОРОЖО  БОЛИНОГҮЙЛ 

 

 

 

 

 

 

 

 

 

 

Саһаниинь орожо болиногүйл, 

Солдадхан шинельдэм хүндэхэн бэ. 

Сэрэгын боложо зогсоношьегүй, 

Сэдьхэл һанаандам хүндэхэн бэ. 

 

Бороониинь орожо болиногүйл, 

Борохон шинельдэм хүндэхэн бэ. 

Войнаниинь болижо зогсоношьегүй, 

Борохон сэдьхэлдэм хүндэхэн бэ. 

НАМАРЫНЬ  БОЛОДОГГҮЙ   

БАЙХАНЬ  ЯАГААБ? 

 

Намарынь  болодоггүй  байхал һэн даа, 

Немецыньшье  ороогүй  байхань  яагааб, 

Найдамтамнишье  нютагтаа байхал һэн даа. 

Үбэлынь болодоггүй  байхань яагааб, 

Үглөөшэмни нютагтаа байхал һэн даа. 

ҮРГЭН  ЗЭДЭМНАЙ 

 

 

 

 

 

 

 

 

 

 

Үргэн  Зэдэмнай  хадалаад  байна, 

Үбэлынь  гарсань  хаахануур юм. 

Үелһэн  гансамни  холодоод  байна, 

Үргэн  фронтһоо  хаахануур  юм. 

 

Хабтагай  Зэдэмнай  хадалаад  байна, 

Хабарынь  гарсань  хаахануур  юм. 

Ханилһан  гансамни  холодоод  байна, 

Хабтагайда  фронтынгоо  хаахануур юм. 

БЭШЭГЭЭ БЭШЭХЭДЭЭ 

 

Бэшэгээ  бэшэхэдээ,  иигэжэл  бэшэээ: 

Бэеэрээ  бусатарни,  хүлеэн  байгаарай. 

Бэеэрээ бусатаршни,  хүлеэн байхаб даа, 

Бандидые  даралсаад, герой болоорой! 

 

Намдал  бэшэхэдээ,  иигэжэл  бэшээ: 

Нютагаа  бусатарни,  хүлеэн  байгаарай. 

Нютагаа  бусатаршни, хүлеэн  байхаб  даа, 

Немецые  даралсаад, герой  болоорой! 

НАЙМАН  ҺАРА  БОЛООД   ЕРЭХЭБ 

 

 

 

 

 

 

 

 

 

 

Намдаа   бэшэхэдээ,  иигэжэ  бэшээ: 

Найман   һара  болоод  ерэхэб. 

Найман   һара  болоод  ерэхэдээ, 

Немцы  даража  герой  болоорой. 

 

Гэртээ   бэшэхэдээ,  иигэжэ  бэшээ: 

Гурбан   һара  болоод  ерэхэб. 

Гурбан   һара  болоод  ерэхэдээ, 

Гитлерые  даража, герой болоорой. 

ХАДА УУЛА ХАРГЫ ЗАМААР 

 

 

 

 

 

 

 

 

 

 

Хада уула харгы замаар, 

Явнал манай дивизион. 

Далайн эрэеын сагаатнаас, 

Дайлан абамаар зоригтой. 

 

Улаан тугаа намилзуулан, 

Амур дэргын партизан. 

Сууртээл олон эскадронууд 

Хурдан түргэн дабхина. 

 

Одоо хэзээ унтарнагүй 

Очо мэтэ яларна. 

Партизануудын  атаряадууд 

Олон хото эзэлнэ.  

ГАЗАР ДЭЛХЭЙН АРЬБАНДА 

 

Газар  дэлхэйн  арьбанда 

Галгяал  юм  даа  энэ  морин. 

Гансал  шиниингээ  холодо 

Гажараал  юм даа  минии  бэе. 

 

Энээхэн  дэлхэйн  арьбанда 

Эсээл  юм  даа  энэ  морин. 

Үелһэн  шиниингээ холодо 

Эгээрээл юм даа минии бэе. 

САГААН ДАЛИТАЙ ГУЛАБХАА 

 

Алиш  ороной  хилые  дабажа, 

Арад  зониие  золгонош. 

Хатуу  тэмсэлэй  уряал  дуулгажа, 

Халуун  зүрхынь   холбонош. 

 

Дабталга: 

Үхэлэй  түймэры сараха шадалтай, 

Үнэн үгые зарлаха ажалтай, 

Сахилгаан  шэнгеэр зуралзааша 

Сагаан  далитай гулабхаа. 

 

Дайсан  харатанай  голынь  харбажа, 

Далияа  сэхээр заланаш. 

Далайн  долгиной  хүсөөр  далбажа, 

Дариин  утаа һалганаш. 

 

Дабталга: 

Үхэлэй  түймэры  сараха шадалтай, 

Үнэн үгые зарлаха ажалтай. 

Сахилгаан  шэнгеэр зуралзааша 

Сагаан  далитай гулабхаа.  

МОРИН СЭРЭГШЭДЭЙ ДУУН 

 

 

 

 

 

 

 

 

 

 

 

 

 

 

Морин сэрэг алдарнай 

Молор дэлхэй зэдэлүүлээ, 

Хатуу булад һэлмэмнай 

Харбаһан мэтэ сабшана. 

 

Дабталга: 

Түб-түб түбэрөөн 

Түби дүүрэн суурхаа. 

Түнэһэн олон дайсад 

Түргэн саашаа тэшхэнэл.  

УУЛЫН  ОРОЙГООР  ХАРАХАДАМ 

 

Уулын  оройгоор  харахадам, 

Уняартай  манан  соо  наран  байна. 

Ушарһан  шамайгаа  һанахадам, 

Уулзахын аргагүй холо байна. 

 

Хадын оройгоор харахадам, 

Харанхы манан соо наран байна. 

Ханилһан шамайгаа һанахадам, 

Харалсахын аргагүй холол байна. 

БУТУУЛА  ҺАМБАЙТАЙ   

БОРО  УЛААНАЙМ 

 

Бутуула һамбайтай Боро улаанайм 

Бугажал соёрхыень харахалта. 

Бузагар дайсанаа даражархёод, 

Бусажал ерэхыемнай харахалта. 

 

Тэбхэрхэн һамбайтай Боро улаанайм 

Тээгэлэн соёрхые харахалта. 

Тэрээхэн дайсанаа даражархёод 

Тэхэрижэл ерэхыемнай харахалта. 

ДАЙНАЙ ҮЕЫН ДУУН 

 

Хадада үдэһэн шоные  

Харбажа унагааха 

һомотойбди. 

Хальдажа ерэһэн Гитлерые  

Хамха сохихо хүсэтэйбди. 

 

Бооридо үдэһэн шоные 

Буудажа унагааха 

һомотойбди. 

Баһажа ороһон Гитлероые 

Бутара сохихо сэрэгтэйбди. 

  

Хадалан дээрэхи ногоое 

Косиилкаараа сабшахабди 

Хара муухай Гитлерые 

Катюшаараа сохихобди. 

 

Хадын шорой хахалһандань 

Хара мориндоо баярлааб. 

Хархис Гитлерые 

дараһандань  

Хамаг хүбүүтээ баярлааб. 

 

Боориин шорой 

хахалһандань  

Боро мориндоо баярлааб. 

Бузархандайсанаа 

дараһандань 

Боецүүдтэ баярлааб. 

 

Шонын эдихээр мориием 

Солбон юундэ заяагааб. 

Дайнда унахаар хүбүүем 

Бурхан яахы хаяагааб. 

 

 

Халаад оёһон годоһомни 

Хуһан хобтон оёорто. 

Хайратай гансахан 

хүбүүмни 

Хүнэй  дайдын шоройдо. 

 

Уялаад оёһон годоһомни 

Уйһан хобтын оёрто. 

Үелһэн гансахан нүхэрни  

Украин газарай шоройдо. 

 

Наратай ялгын долоогоно 

Ногоорон байхаа яанаб даа. 

Сэсэн сэбэр абаганадни 

Сэрэгһээ ерэхээяалай даа. 

 

Бухалай толгой бууралтаа 

Бохрооб хэзээ болохоб даа. 

Баабайм ехээр һанагдаа 

Война  хэзээ болохоб даа. 

 

Ямар хүйтэн болоноб даа 

Яһаниим һудаһаар 

ярьюулна. 

Яаһан Гитлер болоһым даа 

Яһалхан хүбүүнһэм 

һалгааба. 

 

Туүргн ниидээдэг 

хараасгайм 

Таршааг, шамаяа 

хэргэгшааб. 

Таба һүрэхэ винтовкам 

Герман, шамаяа 

хэртэгшааб. 

 

Автомашина хэрэггүй 

Алаг морим хэрэгтэй. 

Алтан наград хэрэггүй 

Амяараа  хүбүүм хэрэгтэй. 

ДАЙНҺАА БУСАЛГЫН ДУУНУУД 

 

 

 

 

 

 

 

 

 

 

 

 

 

 

 



- 29 - 

 

УГТАМЖЫН ДУУН 

 

 

 

 

 

 

 

Востогһоо экспрессээр гаража, 

Буряад нютагаа ерэбэл даа. 

Муухай лэ дайсанаа даражархёод, 

Мэндэ лэ амар ерэбэл даа. 

 

Германиһаа машина шэнхинэжэ, 

Герой хүбүүнай ерэбэл даа. 

Гитлер бусажа дайсанаа даражархеод, 

Гэртээ бусажа ерэбэл даа. 

ВОСТОГҺОО  ЭКСПРЕССЭЭР   

ШЭНХИНҮҮЛЭН 

 

 

 

 

 

 

 

 

 

Востогһоо  экспрессээр  шэнхинүүлээд, 

Буряадхан  Монголдоо ерэбэл  даа. 

Бузархан  дайсадаа даражархёод, 

Бусажал намхандаа ерэбэл  даа. 

 

Москваһаа  экспрессээр  шэнхинүүлээд, 

Монголхон Буряадтаа ерэбэл  даа. 

Муухайхан  дайсанаа  даражархёод, 

Мэндэхэн  намхандаа ерэбэл даа. 

АРБАН СОНХО 

 

Арбан  сонхо  яларуулһан 

Аянайм  адуунай  гоёл  гээшэнь. 

Алтан  петлицэ  яларуулһан 

Анханайм  амрагай  гоёл  гээшэнь. 

 

Хорин  сонхо яларуулһан 

Холбоо  адуунай  гоёл  гээшэнь. 

Хододоо  петлицэ  яларуулһан 

Ханилһан  амрагайм  гоёл гээшэнь 

 

Жаран  сонхо яларуулһан 

Залгал   адуунай  гоёл гээшэнь. 

Захада  петлицэ  яларуулһан 

Заяанайм  амрагай  гоёл  гээшэнь. 

МАНАЙ КАВАЛЕРИ 

 

 

 

 

 

 

 

 

 

Уужам  буряад  оронойнгоо 

Ургылиг  ногоон  харгыгаар 

Оодортой,  оодортой  моридойнгоо 

Уламынь  барин  ябанабди. 

 

Угтагты,  угтагты  нүхэдыгөө 

Улаан  арми  сэрэгүүдээ. 

Хабтагай  буряад  оронойнгоо 

Хагдалиг  ногоон  харгыгаар. 

 

Хатартай,  хатартай  моридойнгоо 

Хазаарынь  барин  ябанабди. 

Харагты,  харагты  нүхэдыгөө 

Кавалер  морин  сэрэгүүдээ. 

ГЕРОЙ  ХҮБҮҮДТЭ  МАГТААЛ 

 

 

 

 

 

 

 

 

Хорин сонхо яларуулһан 

Холбоо поездын гоё гээшэнь, 

Хармаандаа орден яларуулһан 

Хомандир полкын гоё гээшэнь. 

 

Жаран сонхо яларуулһан 

Залгаа поездын  гоё гээшэнь, 

Захадаа петлицэ яларуулһан 

Замполит полкын гоё гээшэнь. 

 

Хойтохон хизаарай фронт дээрэ 

Хёмороониинь болоод замханагүй. 

Хоротойхон дайсаниие даражархёод, 

Ханилсаашам бусаһай даа, амар мэндэ. 

В.Б.БОРСОЕВОЙ ДУРАСХААЛДА 

 

Баруун холын дайнай газар 

Балын уняар тунаал даа. 

Баатар  манай хүбүүн Будяа 

Баряад зүрхөө унаал даа. 

 

Арай голтой үндын нүхэдни 

Алад  зүүлжээ хараһан юм. 

Аглаг Буряад  нютаг  руугаа 

Амар мэндээ захиһан  юм. 

 

Эжы баабай, зон  нүхэдни, 

Энхэ  жарган  һуугыт  гээ. 

Эрын ёһоор  иигээд битнай 

Эндээ  хэбтэн  үлөөб гээ. 

 

Оройн  наранай  һүүлшын  туяа 

Ошоод  сэхээр  тудаба. 

Омог бүргэд  сээжэ  дээрэнь 

Омо  галнууд  нособо. 

СОВЕТСКЭ  СОЮЗАЙ  ГЕРОЙ, МЭРГЭН   

БУУДАГША ЖАМБАЛ ТУЛАЕВ ТУХАЙ ДУУН 

 

Гушанхан гурбан мундаргын 

Гуулгаахан  аршаанһаа  түрөөлши. 

Эдирхэн  наһаяа  хүсэжэ, 

Эрынгээ  эрхимынь  болоолши. 

 

Дабталга: 

Арюун  мэргэн  Буряадтам 

Алтан  одон  яларба. 

Агууехэ  байлдаанда 

Жамбал  баатар тодорбо. 

 

Немецкэ  хоротон  дайсаниие 

Нэжээдээр,  хошоодоор  хюдаалши. 

Нэрынгээ  хурсахан  мэргэндэ 

Нангин  үһөөгөө  абаалши. 

АНГАРХАН  ДАЛАЙДАА  ХАХИНАГША 

 

Ангархан  далайдаа  хахинагша 

Алтанхан  гаршагтай  « Кооператор». 

Айдархан  намайгаа  баярлуулһан, 

Армиһаа  ерэһэн  телеграмма. 

 

Хойтохон  далайдаа  хахинагша, 

Холбоохон  гаршагтай  « Кооператор». 

Холшорхон  намайгаа  баярлуулһан 

Холоһоо  ерэһэн  телеграмма. 

ХОЛБОО  РЕЛЬСЫ  ХОТИЛУУЛЖА... 

 

Холбоо рельсы хотилуулжа, 

Хойноһоо  пассажир ерэхэнь гү? 

Харатан  дайсанаа даражархёод, 

Хорёодтой  хүбүүднай ерэхэнь аа гү? 

 

Залгаа  рельсы  хотилзуулжа, 

Западһаа  пассажир ерэхэнь аа гү? 

Золигхон  фашистнуудые даражархёод, 

Залуухан  хүбүүднай ерэхэнь аа гү? 

АРААРАА МОДОТОЙ БАЯН УЛААМНАЙ 

 

Араараа модотой Баян Улаамнай 

Аадархан бороогоор мүнхэхэн даа. 

Армиһаа  хүбүүдэйнгээ  ерэхэдэ, 

Ардагууд  бороороо угтаабди. 

 

Хойгуураа  модотой   Баян Улаамнай 

Хүйтэнхэн  бороогоор  мүнхэхэн даа. 

Холоһоо хүбүүдэйнгээ  ерэхэдэ,  

Хайсанхан  бороороо  угтахабди. 

АРБААДХАН  СЭРГЭ 

 

Арбаадхан  сэргын  дундахи сэргэдэ 

Ардагхан  боро улааниинь - минии  морин. 

Арбаадхан  нүхэдэйм  дундахи  нэгэниинь 

Алтанхан   часытайнь - минии  нүхэр. 

 

Хорёодхон сэргын дундахи сэргэдэ 

Хурданхан  боро улааниинь  - минии морин. 

Хорёодхон нүхэдэйм  дундахи  нэгэниинь 

Хоёрхон  медальтайнь  минии  нүхэр. 

ХАДЫН  ОРОЙ  ХҮХЭРӨӨ 

(1946-47 онууд болотор дайнһаа нүхэрөө хүлеэхэдээ  

зохёогдоһон дуун) 

 

 

 

 

 

 

 

 

 

 

Хадын  орой  хүхэрөөл  юм, 

Ханхилдаг   хүхынь  хэзээдээ юм. 

Хархис  Германи  дарагдаал юм, 

Ханилһан  гансам хэзээдээ юм? 

 

Уулын  орой  хүхэрөө юм, 

Уянгалдаг  хүхынь  хэзээдээ юм. 

Уймар  Германи  дарагдаал юм, 

Ушарһан  гансам хэзээдээ юм? 

УУЖАМ СЭЛЭНГЭМНАЙ 

 

 

 

 

 

 

 

 

 

Аажам урдаһан Сэлэнгэмнай 

Аалихан долгиёо эбхэрүүлнэ. 

Армиһаа бусаһан ахайнарнай 

Ажалаа һэргээн түбхинүүлнэ. 

 

Байгалда зориһон Сэлэнгэмнай 

Бардамхан долгиёо эбхэрүүлнэ. 

Байлтаһаа бусаһан ахайнарнай 

Байдал һэргээн түбхинүүлнэ. 

ЁОХОРОЙ ДУУН 

 

 

 

 

 

 

 

 

Огторгойдо харахадам, 

Одо мүшэн яларна. 

Олон зон соо харахадам, 

Орден медаль яларна. 

 

Тэнгэридэ харахадам, 

Тэргэд мүшэд яларна. 

Түмэн зон соо харахадам, 

Залуушуулнай  яларна. 

ЗАХЯА ДУУНУУД 

ХАЗААР   ТОХОМОО     

БЭЛЭСЭЭД БАЙГААРАЙ 

 

 

 

 

 

 

 

 

 

Хазаар  тохомоо  бэлэсээд  байгаарай, 

Хангал  хээрыгээ  унахал  байхаб. 

Ханилхам  намайгаа  хүлеэгээд  байгаарай, 

Харижал  шамхандаа  бусахал байхаб. 

 

Эмээл тохомоо бэлдээд байгаарай, 

Эмниг хээрыгээ унахал байхаб. 

Эжы абые харалсаад байгаарай, 

Эрьежэ гэртээ бусахал байхаб. 

БУСААРАЙ ДАА 

 

Баруун хойнохи хилэ дээрэл 

Войнаань болоһон уял байна даа. 

Войнаагай  аюулда  дайрагдангүй 

Баталһан  амгалан бусаарай даа. 

 

Сибирь  Востогой  хилэ дээрэл 

Сэрэгынь  болоһон  уял  байна даа. 

Сэрэгэй  аюулда  дайрагдангүй 

Шэнэлһэн, амгалан бусаарай даа. 

ХОЙНОСОО ПОЕЗДООР  ЕРЭЛЭЙЛТЭ 

 

 

 

 

 

 

 

 

 

 

 

 

 

 

 

Хоёрхонш эреэлсэ хотогонуулаад, 

Хойноосоо поездоор ерэлэйтэ. 

Хортойхонш дайсадаа даражархёод, 

Колхоз(о)доо амгалан бусалайлта. 

 

Зэргэлээш эреэлсэ хотогонуулаад, 

Эржэгэр поездоор ерэлэйтэ. 

Эрлэхэг(э) дайсадаа даражархёод, 

Эрьежэш амгалан бусалайлта. 

ХОЁРХОН РЕЛЬСЭ ХОТОЛЗУУЛҺАН 

 

 

 

 

 

 

 

 

 

 

 

Хоёрхон рельсын хотолзуулһан 

Холбоохон поездоор ерээрэй даа. 

Хойтохон һронтын дундаханһаа 

Хубитай болобол ерээрэй даа. 

 

Залгаһан рельсын хотолзуулһан 

Забдиилдаг поездоор ерээрэй даа. 

Западхан һронтын дундуханһаа 

Заяатай болобол ерээрэй даа. 

ХОЛОЛ БАЙНА ДАА 

 

Уулын  оройгоор  харахада, 

Уняараал  манан  соо  наран  байгаа гээ. 

Ушарһан  нүхэрөө  һанахада, 

Уулзахын  аргагүй  холол  байгаа  гээ. 

 

Хадын  оройгоор  харахадам, 

Харанхы(л)  манан соо наран байгаа гээ. 

Ханилһан  нүхэрөө  һанахада, 

Харалсахын  аргагүй  холо байгаа гээ. 

ЗАХЯА 

 

Хазаархан ногтыем бү хаяарай, 

Хазаархан хара хээрээ унажал болохоб, 

Харюухан бэшэгым бү хаяарай, 

Харижал гэртээ уншажа болохоб. 

 

Утахан жолооем бү хаяарай 

Унагахан хара хээрээ унажал болохоб, 

Амархан мэндыем бү хаяарай, 

Оронхон нютагаа бусажа болохоб. 

ЭМЭЭЛ  ТОХОХЫМ   

БЭЛДЭЭД  БАЙГААРАЙГТЫ 

 

Эмээл тохохым бэлдээд байгаарайгты, 

Эмниг бороео барихал байхаб даа. 

Эжы абам хүлеэгээд байгаарайгты, 

Эрьеэд гэртээ ерэхэл байхаб даа. 

 

Хазаар тохомым бэлдээд байгаарайгты, 

Хайсан бороео барихал байхаб даа. 

Ханилһан гансам хүлеэгээд байгаарайгты, 

Харижа гэртээ бусахал байхаб. 

